
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 23 DE XANEIRO DE 2020,
BAIXO A PRESIDENCIA DO
SR. D. ALBERTO NUNEZ FEIJOO

PROXECTOS DE LEI
CONSELLERIA DE POLITICA SOCIAL
= Proxecto de lei de impulso demografico de Galicia.
DECRETOS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

= Decreto polo que se modifica o Decreto 78/2018, do 26 de xullo, polo que se regula a
composicién e o funcionamento da Comision Galega de Prevencidén e Represion da
Dopaxe.

CONSELLERIA DE INFRAESTRUTURAS E MOBILIDADE

= Decreto polo que se aproba o cambio de titularidade a prol do Concello de Poio da
estrada provincial EP-0607 Peirao-Besada desde o punto quilométrico 0+000 ao
punto quilométrico 0+100.

ACORDOS
CONSELLERIA DE INFRAESTRUTURAS E MOBILIDADE

= Acordo polo que se autoriza a contratacion das concesions de servizo publico de
transporte regular de viaxeiros de uso xeral por estrada correspondentes aos lotes
XG-800 a XG-891, cun orzamento base de licitacion conxunto de douscentos trinta e
sete millons catrocentos vinte e un mil cento trinta e nove euros con setenta e un
céntimos (237.421.139,71€) e un valor estimado de setecentos trece milléns
seiscentos trece mil cento sete euros con oitenta e oito céntimos (713.613.107,88€).

INFORMES

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

= |nforme sobre as actuaciéns do Grupo de Menores da Unidade de Policia Adscrita a
Xunta de Galicia durante o ano 2019.

CONSELLERIA DE MEDIO AMBIENTE, TERRITORIO E VIVENDA
= |nforme sobre axudas en materia de vivenda 2020.
CONSELLERIA DE ECONOMIA, EMPREGO E INDUSTRIA

= Informe sobre as convocatorias de axudas para apoiar a contratacién de persoas
desempregadas nos concellos galegos.

CONSELLERIA DO MAR

= |nforme sobre a convocatoria da orde de axudas para investimentos que fomenten a
pesca sustentable para a innovacién no sector pesqueiro cofinanciadas co Fondo
Europeo Maritimo e de Pesca (FEMP).

A XUNTA APROBA DE XEITO DEFINITIVO O PROXECTO DE LEI DE IMPULSO
DEMOGRAFICO COA QUE GALICIA SERA PIONEIRA EN TODA ESPANA

= Remitirase nos vindeiros dias ao Parlamento de Galicia para que 0S grupos
politicos fagan as sua achegas co obxectivo de aprobalo co maior consenso

= E froito dun longo proceso de debate coa sociedade civil iniciado hai sete meses e
no que participaron os membros do Observatorio Galego de Dinamizacion
Demografica, do Consello Economico e Social e cidadans atitulo particular

= Destinaranse 800 milléns anuais ao desenvolvemento das medidas que recolle a
norma coa finalidade de que todas as familias que queren ter fillos en Galicia
conten con mais facilidades que en ningunha outra parte

O Consello da Xunta deu luz verde hoxe ao proxecto de Lei de impulso demografico despois
de sete meses de tramitacién nos que se foi enriquecendo coas propostas de membros da
sociedade civil galega. O texto sera remitido nos vindeiros dias ao Parlamento de Galicia co
obxectivo de que os grupos politicos fagan as suas achegas e, desta maneira, manter na
sua aprobacién o consenso que guiou a sua elaboracion.

O obxectivo desta norma, coa que Galicia sera a pioneira en Espana, é que todas as familias
que queiran ter fillos conten con mais facilidades que en ningunha outra parte. Co fin de
desenvolver todas as medidas que establece a lei, o Goberno galego destinara un
investimento anual de 800 milldbns de euros. Tratase dun texto que afronta a cuestion
demografica cun enfoque transversal e orientado ao longo prazo, xa que a intenciéon da
Xunta é que non sexa asumida como unha lei de goberno senén como unha lei de pais.

Neste sentido, o contido desta normativa é o resultado dun longo proceso de debate que deu
0s seus primeiros pasos no Observatorio Galego de Dinamizacion Demografica, continuou
cun proceso de exposicion publica do que se tivo en consideracion o 80% das alegacions
presentadas e, nas ultimas semanas, a través do ditame do Consello Econdmico e Social de
Galicia, que achegou as perspectivas das organizacions sindicais, empresariais, das
universidades e dos demais axentes representados nel.

Universalizacion da educacién infantil de 0 a 3 anos

Esta lei ordena e da coherencia tanto as medidas de impulso demografico que o Executivo
autondmico xa esta a pofier en practica como aquelas que se introduciran nos vindeiros
anos e que son consecuencia do proceso de participacion dos axentes antes citados.

Asi, da fase de exposicién publica da norma que se abriu ao conxunto da sociedade
incorporanse elementos moi importantes. Estes son, entre outros: a universalizacion da
educacion infantil de 0 a 3 anos, para a que o Goberno galego dara o primeiro paso o
vindeiro 1 de abril coa gratuidade para os segundos fillos e sucesivos, asi como a
posibilidade de prorroga dun ano da Tarxeta Benvida para as familias en situacion de
especial vulnerabilidade, algo que xa é realidade este ano.

Tameén, como consecuencia das alegacidns propostas, se recolle a creacion dun Comité de
ética dos servizos sociais de Galicia; a elaboracion dunha Estratexia de prevencion e
abordaxe integral da soidade non desexada, na que xa se esta a traballar, ou a
incorporacion ao texto legal de programas de recuperaciéon de vivendas baleiras.

Incorpéranse o 83% das recomendaciéns do CES

Ademais, a lei ten en conta mais do 83% do ditame do Consello Econémico e Social, o que
supuxo modificar 26 artigos dos 106 que a conforman. Nesta fase incorporaronse as
seguintes novidades: fixar un prazo maximo dun ano desde a publicacién da lei para
elaborar a normativa necesaria que desenvolva e aplique os artigos; incorporar a diversidade
como principio especifico en materia de familia; estender a oferta de recursos de
conciliacion, inicialmente prevista para o veran, a todos os periodos non lectivos; incluir no
funcionariado autonémico con dereito prioritario a flexibilidade horaria aqueles que estan a
cargo de familiares enfermos, maiores ou con discapacidade.

A maiores, introducese a necesidade de considerar na planificacion e xestién das politicas
publicas a coordinacion co sector social e a economia circular; ter en conta aspectos sociais,
ambientais e de fixacion de poboacion na regulacién do acceso a terra e incorporar ao eido
da educacion non formal, como eido prioritario, a formacion para os coidados no ambito
familiar. Asi mesmo, incluese no texto da lei a xustiza dentro dos servizos basicos aos que
toda galega e galego debe ter dereito con independencia do seu lugar de residencia; e
garantir a continuidade, durante o tempo que sexa preciso, das axudas familiares por
nacemento para as persoas especialmente vulnerables mentres esperan por unha
prestacion de apoio a renda.

A COMISION GALEGA DE PREVENCION E REPRESION DA DOPAXE INCLUIRA
ENTRE AS SUAS VOGALIAS UN REPRESENTANTE DO COLEXIO OFICIAL DE
LICENCIADOS EN EDUCACION FISICA E CIENCIAS DA ACTIVIDADE FISICA

= O colectivo de licenciados e licenciadas en Educacion Fisica e en Ciencias da
Actividade Fisica e do Deporte sera unha peza fundamental na proposta de
programas e actuacions que promovan e procuren que a actividade deportiva
se realice en condiciéns adecuadas de salubridade e seguridade, asi como
accions formativas e informativas con respecto aos valores da practica
deportiva sobre a saude

O Consello da Xunta aprobou o decreto polo que se modifica o Decreto 78/2018, do 26 de
xullo, que regula a composiciéon e o funcionamento da Comisién Galega de Prevencién e
Represion da Dopaxe, para engadir, entre as suas vogalias, unha persoa en representacion
do Colexio Oficial de Licenciados en Educacion Fisica e en Ciencias da Actividade Fisica e
do Deporte de Galicia, por proposta do dito colexio. A Lei 3/2012 do 2 de abril, do deporte de
Gallicia, recolle no seu titulo VIl a actuacién autonémica en materia de prevencién e de loita
contra a dopaxe no deporte, e correspondelle a Administracion autondémica o
establecemento, seguimento e control da politica de loita contra a dopaxe e de prevencion
desta no ambito da Comunidade Autonoma.

A Comisién Galega de Control e Prevencion da Dopaxe foi constituida no pasado mes de
xufo co compromiso de acadar un deporte galego limpo e sen trampas, asi como protexer a
limpeza do deporte e, sobre todo, a saude dos deportistas galegos. Na actualidade esta
integrada por unha presidencia (secretario xeral para o Deporte), unha vicepresidencia
(subdirector xeral de Plans e Programas), e trece vogalias nas materias de educacion,
saude publica, arbitro ou xuiz, federacions deportivas galegas, deportista federada e médica,
colexios de médicos de Galicia, Colexio Oficial de Farmacéuticos de Galicia, Colexio Oficial
de Quimicos de Galicia, Colexio Oficial de Enfermeria de Galicia, facultades de Ciencias da
Actividade Fisica e do Deporte (A Corufia e Pontevedra) e duas persoas de recofiecido
prestixio nos ambitos cientifico-técnico, deportivo, médico e xuridico.

Para o desenvolvemento das tarefas encomendadas -asesorar a Administracién autonémica
no eido da medicina deportiva; propofier programas e actuaciéons co obxecto de promover e
procurar que a actividade deportiva se realice en condicions adecuadas de salubridade e
seguridade; promover accions formativas e informativas respecto dos valores da practica
deportiva sobre a saude; promover e fomentar a investigacién e formacién no eido da
medicina deportiva e, en concreto, no relativo a proteccion da saude dos deportistas;
propofier criterios e regras técnicas para que as competicidns e probas de modalidades
deportivas se configuren de modo inocuo para a saude e integridade fisica dos deportistas
sobre os dispositivos minimos de asistencia sanitaria que deben existir nas competiciéns, e
propofier as accions preventivas de educacion e informacién sobre a dopaxe- considérase
necesario dotala de todos os instrumentos éptimos.

Coa inclusién do colectivo de licenciados e licenciadas en Educacion Fisica e en Ciencias da
Actividade Fisica e do Deporte na composicion da Comision incorpérase unha peza
fundamental en canto as funciéns atribuidas a Comision, principalmente con relacion a
proposta de programas e actuacions para promover e procurar que a actividade deportiva se
realice en condiciéns adecuadas de salubridade e seguridade, asi como accions formativas
e informativas con respecto aos valores da practica deportiva sobre a saude.

Deste xeito, a nova vogalia de licenciados e licenciadas en Educacion Fisica e en Ciencias
da Actividade Fisica e do Deporte de Galicia achegara a experiencia e a vision dun colectivo
fundamental a hora de propor iniciativas, medidas e actuacions nas competencias da
Comision Galega de Prevencion e Represion da Dopaxe.

O CONSELLO DA XUNTA AUTORIZA A TRANSFERENCIA A PROL DO
CONCELLO DE POIO DUN TREITO DA ESTRADA PROVINCIAL PEIRAO-
BESADA

= O Concello de Poio e a Deputaciéon de Pontevedra asinaron un convenio que
incluia actuar sobre esta via, entre os puntos quilométricos 0 e 0+100, e a
posterior transferencia do tramo & Administracién local

» As caracteristicas deste treito son asimilables a via urbana municipal e serve de
acceso as edificacions e aos predios lindeiros

= Co cambio de titularidade, o concello pontevedrés tera a competencia para actuar
nesta via e asume a responsabilidade da sta conservacién e mantemento

= O decreto producira efectos desde o dia seguinte ao da sua publicaciéon no Diario
Oficial de Galicia

O Consello da Xunta autorizou hoxe o Decreto polo que se aproba o cambio de titularidade a
prol do Concello de Poio da estrada provincial Peirao- Besada, desde o punto quilométrico
0+000 ao 0+100.

O Concello de Poio e a Deputacion Provincial de Pontevedra asinaron un convenio para
levar a cabo a estabilizacion do muro de contencion da estrada e continuacidn do paseo
litoral de Campelo.

Este acordo incluia que unha vez rematadas as obras se realizaria a transferencia do citado
treito a favor do Concello de Poio, pois as caracteristicas da via son asimilables a via urbana
municipal e serve de acceso as edificacions e aos predios lindeiros.

A Administraciéon provincial de Pontevedra acordou aprobar o cambio de titularidade
proposto, polo que emite informe favorable para a transferencia deste treito e solicita o
cambio de titularidade desta estrada a Conselleria de Infraestruturas e Mobilidade.

A transferencia a prol do Concello tramitase de acordo co previsto na Lei 8/2013, do 28 de
xuno, de estradas de Galicia, que estable a sua aprobacién mediante decreto da Xunta, por
proposta da Conselleria de Infraestruturas e Mobilidade como competente en materia de
estradas, e logo do acordo entre as administracions implicadas.

Co cambio de titularidade aprobado hoxe polo Executivo autonémico, o concello
pontevedrés tera a competencia para actuar nesta via e asume a responsabilidade da sua
conservacion e mantemento.

O decreto producira efectos desde o dia seguinte ao da sua publicacién no Diario Oficial de
Galicia.

O CONSELLO DA XUNTA AUTORIZA A LICITACION DOS 29 CONTRATOS QUE
CULMINAN A RENOVACION INTEGRAL DO TRANSPORTE PUBLICO QUE
FUNCIONARA EN GALICIA NA VINDEIRA DECADA, GRAZAS A UNHA ACHEGA TOAL
DE FONDOS PUBLICOS DE 74 MILLONS DE EUROS AO ANO

= Tratase de 1.286 novas lifias, das cales 741 seran compartidas, abrindo o uso das
prazas baleiras do transporte de escolares por parte do conxunto da poboacién

» SUmanse as case 1.900 lifias que xa estan a funcionar desde o pasado 1 de
xaneiro en parte do territorio galego, cun investimento de mais de 50 milléns de
euros da Xunta

= Estes novos contratos sairan a concurso publico de forma inmediata por un
importe de 237 millons de euros por dez anos e co obxectivo de entrar en servizo a
partir de veran

= (Os novos contratos renovaran o transporte interurbano nas areas da Corufia, de
Santiago, da Costa da Morte e O Barbanza, asi como as comarcas de Tabeirés e
Terra de Montes, Baixo Mifio, Val Mifior e o norte de Arousa

= Estenderase ao conxunto de Galicia a gratuidade do transporte para menores de
21 anos e as vantaxes do sistema de pagamento do Transporte Metropolitano

= As modalidades de transporte compartido e baixo demanda permitiran multiplicar
a cobertura da rede de autobuses e acadar o obxectivo de que o 97% da
poboaciéon de Galicia se situe a menos dun quilometro de distancia dunha parada

= A atencion dos escolares seguird a ser prioritaria nas lilas compartidas, polo que
estes novos contratos suporan a ocupacion de 394 acomparfantes

= QOs contratos garantirdn o emprego de 859 condutores, no marco do acordo social
pechado pola Xunta coas principais centrais sindicais para blindar a subrogacion
dos profesionais necesarios para prestar estes servizos

= O novo mapa de transportes é o resultado dun inxente traballo de campo
destinado a atender coa maior eficacia as necesidades de mobilidade da
poboacién galega

O Consello da Xunta autorizou hoxe a licitacion dos 29 contratos que culminan a renovacién
integral do transporte publico que funcionara en Galicia na vindeira década, grazas a unha
achega total de fondos publicos autonémicos de 74 milléns de euros ao ano.

O Goberno galego avanza asi no cumprimento do establecido na normativa europea,
garantindo que Galicia siga a ter transporte publico tras o vencemento das concesions e
acadando a renovacion total do mapa de servizos de autobus interurbano da Comunidade.

En concreto, estes novos contratos sairan a concurso publico de forma inmediata cun
orzamento de mais de 237 millons de euros por dez anos, e entraran en funcionamento a
partir deste veran. Tratase de 1.286 novas lifias, das cales 741 seran compartidas, abrindo o
uso das prazas baleiras do transporte de escolares por parte do conxunto da poboacion.

Sumanse as case 1.900 lifas que xa estan a funcionar desde o pasado 1 de xaneiro en
parte do territorio galego, cun investimento de mais de 50 milléns de euros da Xunta.

Os contratos abranguen as linas de autobus que operaran nas seguintes areas: en case
toda a provincia da Coruia, en concreto na contorna da cidade, na Costa da Morte, contorna
de Santiago e comarca do Barbanza; e na provincia de Pontevedra, no norte da bisbarra de
Arousa, nas comarcas de Tabeirds e Terra de Montes, Baixo Mifio e Val Mifior.

Tameén se incluen os contratos de longa distancia que afectan o Eixe Atlantico, é dicir, Ferrol
— A Corufa-Santiago-Pontevedra-Vigo e o de Lugo — Santiago.

Cos novos contratos, estenderase ao conxunto de Galicia a gratuidade do transporte para
menores de vinte e un anos e as vantaxes do sistema de pagamento do Transporte
Metropolitano.

Ademais, as modalidades de transporte compartido e baixo demanda permitiran multiplicar a
cobertura da rede de autobuses e acadar o obxectivo de que o0 97% da poboacién de Galicia
se situe a menos de 1 quildbmetro de distancia dunha parada.

A atencion dos escolares seguira a ser prioritaria nas linas de autobus compartido, que
contaran coa presenza dun acompafante en cada unha. En total, estes contratos, cuxa
licitacion se autoriza hoxe, suporan a ocupacion de 394 acompafantes.

Ademais, os citados lotes garantiran o emprego de 859 condutores, no marco do acordo
social pechado pola Xunta coas principais centrais sindicais para blindar a subrogacion dos
profesionais necesarios para prestar estes servizos.

O desefio destes contratos esta dirixido a favorecer a participacion das pequenas e
medianas empresas que predominan no tecido empresarial galego do sector. Ademais,
limitarase a sua adxudicacion a unha unica empresa para evitar a concentracion.

Bonificacions

No que se refire as vantaxes para os usuarios, 0s servizos desta 22 fase mantefien un
esquema tarifario unificado, bonificacions obrigatorias e melloras de servizos en lifas, rutas
ou horarios.

Asi mesmo, os novos contratos que se van licitar, do mesmo xeito que os que xa estan en
servizo, prevén a extension do uso da tarxeta de Transporte Metropolitano (TMG).

Ademais, o Goberno galego continuara estendendo nestas lifias e, polo tanto, ao conxunto
da Comunidade, o emprego da tarxeta ‘Xente Nova’, coa cal todos os menores de 21 anos
poderan viaxar gratis no transporte interurbano.

Traballo de campo e participacion

O Plan de transporte publico de Galicia esta baseado na participaciéon e no traballo de
campo, xa que para o desefio das rutas se estudou en profundidade o territorio co fin de
cofecer os actuais servizos de autobus e as novas necesidades da poboacién.

Ademais, foron consultados os usuarios € os concellos, recolléronse datos nos principais
centros de demanda, como zonas empresariais, centros de saude ou centros educativos e
realizaronse enquisas e entrevistas en todos os municipios.

O Goberno galego tamén escoitou as achegas e solicitudes en materia de transporte
publico, no marco dos procedementos de informacion publica, co fin de atendelas do mellor

xeito posible e proporcionarlles aos cidadans uns servizos eficaces que respondan as suas
necesidades reais.

A POLICiA AUTONOMICA LEVOU A CABO O PASADO ANO MAIS DE 8.700
INSPECCIONS RELACIONADAS CON MENORES

= A Unidade de Policia adscrita & Xunta identificou 3.758 persoas nestes controis
e foron tramitadas 379 denuncias

= En materia de prevencion de venda de alcohol e tabaco a menores,
inspeccionaronse 5.641 establecementos e 895 controis fixéronse de forma
especifica para vixiar a presenza de menores de idade en sal6ns de xogo e
salas de apostas

O Consello da Xunta aprobou hoxe o informe de actividades levadas a cabo pola Policia
autonomica durante o ano 2019 relacionadas coa proteccion de menores, sobre todo os que
se atopan en situacién de risco. Nos 2.925 dispositivos que se desenvolveron ao longo do
ano pasado efectuaronse un total de 8.718 inspeccions. No marco destes controis
identificaronse 3.758 persoas e tramitaronse 379 denuncias por infraccions.

As funcions que o grupo de menores da Unidade de Policia adscrita @ Xunta ten
encomendadas nesta materia estan referidas ao traslado e custodia de menores a centros
dependentes da Xunta; a localizacién dos menores fugados ou desaparecidos; o control de
establecementos para erradicar a venda de alcohol e tabaco; o seguimento da actividade de
apostas en centros de ocio ou de locais de hostalaria, xunto coa deteccién de casos de
malos tratos ou o control de sustancias estupefacientes.

Nas actuacions referidas a venda de consumo de alcohol e tabaco, os axentes da UPA levan
a cabo dispositivos periddicos para previr a venda e a subministracion a menores de idade
tanto en locais de ocio -bares, pubs, discotecas ou supermercados e tendas 24 horas- como
para evitar o consumo nas vias publicas. A Policia autondmica realizou o pasado ano 5.641
inspeccions en establecementos, das cales 895 se fixeron de forma especifica en saléns de
X0go e salas de apostas para vixiar a entrada de menores.

Como resultado destas inspeccions, levantaronse 369 actas de infraccion, 348 delas por
incumprir a Lei 11/2010, de prevenciéns ou consumo de bebidas alcohdlicas en menores de
idade, e por infraccions da Lei 28/2005, de medidas sanitarias fronte ao tabaquismo e
reguladora da venda, a subministracion, o consumo e a publicidade dos produtos do tabaco.
As 21 denuncias restantes corresponden a presenza de menores nos establecementos e
locais recreativos e salas de apostas que prohibe a Lei 14/1985, do 23 de outubro,
reguladora dos xogos e apostas en Galicia.

A Policia autondmica, desde a entrada en vigor da Lei 11/2010, de prevencién do consumo
de bebidas alcohdlicas en menores de idade, leva a cabo diversos dispositivos policiais por
toda a Comunidade galega, para velar polo seu cumprimento e previr o consumo deste tipo
de bebidas polos menores de idade. Nestes dispositivos, ademais das denuncias pola
infraccion da Lei 11/2010, tamén se informou os propietarios dos locais do seu contido, das
actuacions que deben levar a cabo para o seu cumprimento e evitar o consumo de alcohol

entre os menores de idade, asi como que por parte da Policia autondmica se continuara
coas actividades necesarias para velar polo cumprimento da norma.

Por outra parte, o grupo de menores da UPA efectuou o ano pasado 1.691 traslados aos
centros de menores asignados por técnicos da Conselleria de Politica Social ou o érgano
xudicial correspondente. Ademais, como resultado das suas pescudas, os grupos policiais
localizaron 163 menores de idade fugados ou desaparecidos, dos cales 146 se reintegraron
no centro de referencia, dando conta a Conselleria de Politica Social e a Fiscalia de
menores.

A Policia autonémica tamén realiza informes sobre menores por solicitude, por regra xeral,
da Conselleria de Politica Social ou das autoridades xudiciais, en particular nos casos dos
que estan baixo a tutela ou proteccién da Xunta. Os axentes da UPA elaboraron en 2019 un
total de 2.289 escritos deste tipo nos cales recompilan os antecedentes familiares, sociais,
educativos ou laborais a través da informacién dos servizos sociais da Unidade Familiar e de
entrevistas co contorno. En relaciéon con estas solicitudes, os axentes comproban se poden
existir situaciéns de malos tratos ou de desamparo.

Entre os informes emitidos polo grupo de menores, incluense documentos por peticion da
Conselleria de Politica Social sobre a residencia real e convivencia do solicitante de
prestacions non contributivas e rendas de inclusion de Galicia (Risga); e tamén por peticion
da Conselleria de Facenda sobre persoas que faleceron sen testar para xestions sobre
intestato ou sobre a identidade de persoas que ocupan casas que son titularidade da Xunta.

Nas patrullas policiais diarias, os axentes comproban de forma ordinaria o absentismo
escolar entre os menores de dezaseis anos. A unidade que se encarga desta vixilancia
tamén controla a venda e o consumo de substancias estupefacientes na contorna dos
centros educativos, e nos casos de infraccion enviase o material intervido a Conselleria de
Sanidade e trasladanse as dilixencias ao xulgado de garda. Os axentes deste grupo
realizan, ademais, controis de mendicidade infantil na ria e sobre estafas.

A XUNTA MOBILIZOU NOS ULT!MOS CATRO ANOS AXUDAS EN MATERIA DE
VIVENDA POR CASE 130 MILLONS DE EUROS QUE BENEFICIARON A CASE
28.000 ADXUDICATARIOS

= O Consello da Xunta cofieceu un informe do Instituto Galego da Vivenda e Solo
sobre as actuacions deste organismo para promover politicas de rehabilitacion
e renovacion do parque de vivendas de Galicia

= Qutro dos obxectivos destas accions € conseguir mellorar a accesibilidade,
sustentabilidade, aforro enerxético, mellora da calidade e conservacion dos
elementos singulares das construcidns existentes

= A Xunta de Galicia fara en 2020 un novo esforzo para convocar axudas e
subvenciéns que faciliten o acceso a vivenda e a rehabilitaciéon de inmobles

As politicas en materia de vivenda da Xunta de Galicia facilitaron unha axuda a 28.000
beneficiarios, dispofiendo nos ultimos catro anos un orzamento de case 130 milléns de
euros. Esta é unha das conclusidons que achega un informe de axudas para a vivenda
elaborado polo Instituto Galego de Vivenda e Solo e presentado ao Consello da Xunta na
sua reunion desta mana.

Desde o ano 2016, o Goberno galego mobilizou un total de 128.663.681 euros, distribuidos
en diferentes programas e axudas que beneficiaron 27.451 adxudicatarios, para desenvolver
politicas de rehabilitacion e renovacidon do parque de vivendas de Galicia entre os
destinatarios, como son particulares propietarios ou inquilinos de vivendas, comunidades de
propietarios, concellos e promotores de vivenda para alugamento.

Asi mesmo, estas lifias de axudas tamén responden a necesidade de mellorar as condicions
do parque de vivendas en Galicia atendendo a criterios de accesibilidade, sustentabilidade,
aforro enerxético, mellora da calidade e conservacion dos elementos singulares das
construcions existentes.

Entre as linas de actuacion promovidas pola Xunta destacan a convocatoria de axudas
dentro do programa de vivendas de mestres, outros edificios e outros inmobles de
titularidade municipal, unha iniciativa posta en marcha en 2017 e que foi recibindo mais
solicitudes nas seguintes convocatorias, ou as axudas para a adquisicién de vivendas en
centros historicos, unha lifia que foi novidade o pasado ano e que se mantera no seguinte
exercicio.

Outras lifias para facilitar o acceso a vivenda e mellorar as suas condicidons son as axudas
ao alugueiro, os préstamos para a rehabilitaciéon, o Fondo de Cooperacion dos concellos, o
Programa Rehaluga, o programa de fomento da mellora da eficiencia enerxética e da
sustentabilidade das vivendas, asi como o de fomento de conservacion, da mellora da
seguridade e de accesibilidade.

No ano 2020 o Goberno galego volvera facer un novo esforzo ao habilitar fondos para cada
unha das distintas lifas de actuacion en materia de acceso a vivenda e rehabilitacion e
facilitar aos galegos recursos que os axuden a acceder a unha vivenda en réxime de
compra, alugueiro ou a través da rehabilitacion.

A XUNTA IMPULSA O EMPREGO LOCAL A TRAVES DE TRES NOVOS
PROGRAMAS QUE PERMITIRAN AOS CONCELLOS GALEGOS CONTRATAR
1.800 PERSOAS DESEMPREGADAS

= O Goberno galego publicar4 o 28 de xaneiro no Diario Oficial de Galicia (DOG) as
convocatorias de axudas que cun investimento de 16 M€ apoiaran a contratacion
de 700 persoas perceptoras da Risga; 500 desempregadas para a realizacién de
obras ou servizos de interese xeral ou social, e 600 para tarefas de prevenciéon de
incendios

= Destinaranse 7,7 M€ para a contratacion de persoas perceptoras da Risga en 165
concellos e 1,5 M€ para apoiar 185 municipios na insercién no mercado laboral das
persoas desempregadas

» Investiranse 7 M€ para impulsar o programa Aprol Rural en 270 entidades locais

= As tres lilas de axudas enmarcanse na Axenda 20 coa que a Conselleria de
Economia, Emprego e Industria pretende mellorar a ocupabilidade dos galegos e
galegas e dinamizar o mercado de traballo

= Sumanse a outras medidas destinadas a favorecer a contratacion nos concellos
galegos que se estan activando estas semanas, como 0s obradoiros duais e o
novo programa para a contratacion de menores de 30 anos

A Xunta impulsara o emprego local a través de tres novos programas que suman un 16 M€ e
que permitiran que os concellos galegos poidan contratar, este ano, mais de 1.800 persoas
desempregadas, tal e como se informou esta mana no Consello. En concreto, o proximo 28
de xaneiro, o Diario Oficial de Galicia publicara as convocatorias correspondentes a persoas
receptoras da Risga, Aprol Rural e persoas desempregadas para o desenvolvemento de
obras e servizos de interese xeral e social. Estas iniciativas, xunto con outros programas que
se estan activando este mes e que favorecen a contratacion en concellos, suman preto de
55 M€.

Asi, a Xunta destina este ano un total de 7,7 M€ para a contratacion de persoas perceptoras
da Risga, apoio do que se poderan beneficiar un total de 165 concellos ou agrupaciéns de
municipios. O obxectivo é proporcionar aos beneficiarios a experiencia e practica profesional
necesarias para facilitar a sua insercion laboral a través dun contrato laboral que sera
subvencionable durante 9 meses.

Por outra parte, Aprol Rural contara cun orzamento de 7 M€ para a contratacion de 600
persoas desempregadas en 270 municipios galegos para a realizacion de tarefas
relacionadas, maioritariamente, coa prevencion de incendios nas faixas secundarias
definidas pola Lei de prevencion e defensa contra os incendios forestais de Galicia. Teran
prioridade os concellos fusionados e os emprendedores. Como novidade con respecto a
anteriores edicions, os concellos rurais de menos de 2.000 habitantes poderan contratar
persoas que xa fosen contratadas por un periodo igual ou superior a nove meses con cargo
a axudas concedidas no ano 2019 pola Conselleria de Economia, Emprego e Industria no

eido da colaboracidon coas entidades locais e sen animo de lucro. Os contratos teran unha
duracidon de nove meses a tempo completo.

Por ultimo, o Goberno autondémico inviste 1,5 M€ para apoiar en 185 concellos galegos a
contratacion de 500 persoas sen emprego para a realizacion de obras ou servizos de
interese xeral e social co obxectivo de proporcionarlles experiencia e practica profesional
que permitan a sua insercion. Os contratos seran de tres meses -no caso de que sexan a
tempo completo- ou de seis meses para os de tempo parcial.

Estas medidas tefien como obxectivo mellorar a empregabilidade das persoas participantes,
asi como apoiar a integracion laboral de persoas vulnerables, co obxectivo de dinamizar o
mercado laboral galego. Enmarcanse na Axenda20 coa cal a Xunta pretende crear mais e
mellor emprego de calidade na Comunidade e completan outras iniciativas que se estan
activando neste primeiro mes do ano e que favorecen a contratacion nos concellos galegos.
E o caso dos obradoiros duais de emprego, en que se invisten 23,2 M€ para beneficiar 1.400
persoas; 0 novo programa para a formacion e contratacion de 300 menores de 30 anos (7
ME€); as axudas para a contratacion de orientadores laborais, as que se destinaran 6,7 M€,
ou os programas integrados de emprego, que se activaran a finais de mes cun orzamento
especifico para os concellos de 1,66 M€.

O SECTOR PESQUEIRO GALEGO PODE BENEFICIARSE DE MAIS DE 1,6
MILLONS DE EUROS EN AXUDAS PARA PONER EN MARCHA PROXECTOS
INNOVADORES

= Esta cantidade enmarcase na convocatoria de 2020 destas achegas
cofinanciadas polo Fondo Europeo Maritimo e de Pesca e analizadas hoxe no
Consello da Xunta

= Poden optar a estas subvencions os propietarios de buques pesqueiros e as
sllas organizacions -incluidas as confrarias- que conten coa colaboracién dun
organismo cientifico que desenvolva as operacions e valide o seu resultado

= Son subvencionables, entre outros, os proxectos innovadores que busquen
desenvolver ou introducir produtos e equipos, procesos e técnicas ou sistemas
de xestion ou organizacién novos ou perfeccionados

= Tamén son obxecto de axuda as iniciativas que contribdan & eliminacion
gradual dos descartes e as capturas accesorias e a introducion de técnicas de
pesca perfeccionada e de artes mais selectivas

A Conselleria do Mar pon a disposicién do sector pesqueiro mais de 1,6 millons de euros en
axudas para pofer en marcha proxectos innovadores. Esta cantidade, que se distribue nas
anualidades 2020 e 2021, enmarcase na convocatoria de 2020 destas achegas
cofinanciadas polo Fondo Europeo Maritimo e de Pesca (FEMP). Asi o especifica un informe
sobre estas axudas analizado hoxe no Consello da Xunta.

Poden optar a elas os propietarios de buques pesqueiros e as suas organizacions ou
asociacions -incluidas as confrarias de pescadores- que conten coa colaboracion dun
organismo cientifico que desenvolva as operacidns e valide o seu resultado. Teran a
consideracion de organismo cientifico ou técnico os incluidos no rexistro creado ao abeiro do
Real decreto polo que se regulan os centros tecnoloxicos e os centros de apoio a innovacion
tecnoléxica. Tamén poderan validar os resultados os organismos publicos de investigacion
(OPI) indicados na Lei da Ciencia, a Tecnoloxia e a Innovacién, os recofiecidos pola
normativa propia das comunidades auténomas e as universidades publicas e privadas ou
entidades do sector publico que desenvolvan actividades de [+D+i.

Esta convocatoria, que se publicara proximamente no Diario Oficial de Galicia, comprende
duas lihas de axuda diferentes. Unha delas é para proxectos innovadores que busquen
desenvolver ou introducir produtos e equipos, procesos e técnicas ou sistemas de xestidon ou
organizacion novos ou perfeccionados, e a ela destinanse 810.000 euros. A outra lifa de
axudas conta con 800.000 euros e enfécase en operacions innovadoras relacionadas coa
conservacion dos recursos bioldxicos marifios que contriblian a eliminaciéon gradual dos
descartes e as capturas accesorias e a introducion de técnicas de pesca perfeccionada e de
artes mais selectivas.

Alguns exemplos de accions de colaboracién entre o sector pesqueiro € 0s organismos
cientificos susceptibles de poder acollerse a estas achegas son as tecnoloxias para a

dixitalizacion dos datos para a identificacion e cuantificacion de especies e biomasa
descartada e o desenvolvemento de sistemas de clasificacion e cuantificacion de capturas.
Outros exemplos son o desenvolvemento de procesos de valorizacion dos descartes de
pesca que abran novas oportunidades comerciais ou aparellos de pesca innovadores e mais
selectivos.

Con estas subvencidéns, a Xunta busca impulsar a competitividade e a sustentabilidade
ambiental do sector. Asi, a través delas subvencionarase con caracter xeral o 50% dos
investimentos que fagan os propietarios de buques pesqueiros e as suas organizacions en
proxectos e operaciéns innovadoras. Esa porcentaxe pode chegar ao 100% cando se trate
de proxectos de interese colectivo, cun beneficiario colectivo e con caracteristicas
innovadoras a escala local. Os interesados en cursar as solicitudes de axuda poderan
consultar os requisitos e a documentacion necesaria na orde que publicara en proximos dias
o Diario Oficial de Galicia.

